දිවිනැගුම ආදර්ශ ගම්මාන පිහිටුවීමේ වැඩසටහන - 2015
හැදින්වීම
දිළිදුකම තුරන් කිරිමට හා සමාජ සාධාරණත්වය සහතික කරනු ලබන සමාජයක් බිහි කිරිමට මානව සමාජයේ කුඩාම තැනුම් ඒකකය වන පුද්ගලයා සංවර්ධනය කළ යුතුවේ.එමගින් බලාපොරෙත්තු වන්නේ  පවුල් ඒකකය  සතුට, සෙනෙහස හා සුහදතාවය වර්ධනය වු ආර්ථික වශයෙන් සවිමත්  එකිනෙකාට ගෞරවයෙන් බැදුණු සුන්දර ස්ථානයක් බවට පත් කිරිමයි. ඒ සදහා අවශ්‍ය මනෝ සාමාජීය සංවර්ධන පරිසරයක්  ගොඩනගමින් එවැනි පවුල් රාශියක් ඒකරාශී කර ගත් ගමක් නිර්මාණය කිරිම ආදර්ශ ගම්මානයක් පිහිටුවීමේ මුලික පියවර වේ.
කායික, මානසික, ආර්ථික, සාමාජීය, ආධ්‍යාත්මික හා පාරිසරික  සංවර්ධනයෙන් තොර තිරසාර සංවර්ධනයක් ඇති කළ නොහැක.ඒ අනුව පුද්ගල සංවර්ධනය යනු ආර්ථික, සාමාජීය, පාරිසරික, ආධ්‍යාත්මික, කායික හා මානසික  සංවර්ධනය යන සියළු අංශයන්ගෙන්  පරිපුර්ණ සංවර්ධනයක් තුළින්  පුද්ගලයා ගොඩනැගීමයි. 
එසේ සිදු කිරිමේ දී සාමාජීය හා භෞතික වශයෙන් වු අභියෝග කිහිපයක් මුලිකව බලපානු ඇත.

වත්මන් සමාජය තුළ මෙම අභියෝග ජයගැනීම සදහා සමාජ, ආර්ථික, දේශපාලන හා සංස්කෘතික වශයෙන් සංවිධනාත්මක වු වැඩපිළිවෙලක අවශ්‍යතාවය අප හමුවේ ඇත. 
මේ සදහා ප්‍ර‍ජාවගේ දැනුම, ආකල්ප, කුසලතා වර්ධනය කරමින් ඔවුන්ගේ  පෞරුෂය සංවර්ධනය සමාජික ක්‍රියාකාරකම්, දැහැමි හා අධ්‍යාත්මික ගුණාංග වැඩි දියුණු කිරිම සදහා හිතකර මනෝ සාමාජිය සංවර්ධන පරිසරයක් ඇති කළ යුතු වේ. මෙහිදි සියලු රාජ්‍ය ආයතනවල , ආයතන ප්‍ර‍ධානීන්, රාජ්‍ය නොවන සංවිධාන සහ සියලු වගකිව යුතු නිළධාරින් ගෙන් සැදුම් ලත් ඒකාබද්ධ වැඩපිළිවෙලකට ප්‍ර‍විශ්ඨ වීම අත්‍යවශ්‍ය වේ. 
මෙහිදි සාමාජිය හා භෞතික අභියෝග සදහා විසදුම් සෙවීමට දිවිනැගුම සංවර්ධන දෙපාර්තමේන්තුවේ සමාජ සංවර්ධන ජීවනෝපාය, ප්‍ර‍ජාමුල, ක්ෂුද්‍ර‍මුල්‍ය හා අලෙවි යන අංශවල ඒකාබද්ධව දායකත්වය වඩා වැදගත් වේ. ප්‍ර‍ජාව සදහා අවශ්‍ය ක්ෂුද්‍ර‍මුල්‍ය පහසුකම් ලබාදීමට අවස්ථා පුළුල් කොට ජීවනෝපාය මාර්ගයන් සදහා යොමු වී ඔවුන්ගේ නිෂ්පාදන අලෙවිය සදහා වෙළද පොලක් ලබා දෙමින් ආයෝජන හැකියාවන් වැඩි දියුණු කර සමාජ, ආර්ථික   සංවර්ධනය තුළින් ජනතාව ඒකරාශි කෙරෙන ගම්මානයක් ගොඩනැගිම මෙහි අන්තර්ගතය වේ.මෙම දෙපාර්තමේන්තුවේ ප්‍රතිපාදනවලට අමතරව රජයේ වෙනත් ආයතනවල ප්‍රතිපාදන යොදා ගැනිමත් රාජ්‍ය නොවන ආයතන හා පෞද්ගලික අංශයේ දායකත්වයත් ලබා ගෙන ග්‍රාමීය/ ප්‍රාදේශීය සංවර්ධන කාර්යයන් සඳහා ලැබෙන  මුල්‍ය ප්‍රතිපාදන හා ද්‍රව්‍යමය ආධාර භාවිතා කරමින් මෙම ආදර්ශ ගම්මාන සංවර්ධනය සඳහා විශේෂ අවධානයක් යොමු කිරිම වැදගත් වේ.
අරමුණු
සමෘද්ධිමත් ගම්මානයක් ගොඩනැගිම උදෙසා එහි වත්මන් ආර්ථික, සාමාජීය, දේශපාලන හා සංස්කෘතික තත්ත්වයන් නිවැරිදිව අවබෝධ කර ගැනිම හා ඒ තුළ මතු වී ඇති අභියෝග ජය ගැනිමට සුදුසු වැඩ පිළිවෙලක් සකස් කිරිම.
දැක්ම
මම සේවය කරන ගම වත්කම් වලින් පිරිපුන් නිරෝගි කායික හා මානසිකව තෘප්තිමත්, එකිනෙකාට ආදරය හා ගෞරව කරන පරිසර හිතකාමී මිනිසුන්ගෙන් සැදුම්ගත් අන්‍යෝන්‍ය වශයෙන් සහයෝගීත්වයෙන් බැදුනු යහපත් පුරවැසියන් ගෙන් යුතු පවුල් වෙසෙන ගම්මානයක් බවට පත් කිරිම.
ක්‍රියාත්මක ක්‍ර‍මවේදය 
2015 වසර ආරම්භයේ මුලික වශයෙන් දිස්ත්‍රික්කයේ එක් ප්‍රාදේශීය ලේකම් කොට්ඨාසයකින් සාමාජීය හා භෞතික වශයෙන් වැඩි අභියෝග වලට ලක් වු ගමක් ආදර්ශ ගම්මාන වැඩසටහන සදහා තෝරා ගෙන ඇත. එය සාමාජීය හා භෞතික වශයෙන් සංවර්ධනය කරමින් දිස්ත්‍රික්කයේ ප්‍ර‍ධාන ආදර්ශ ගම්මානය  නිර්මාණය කිරිම හා ඉලක්ක ගත සංවර්ධන තත්ත්වයන් ගෙන් පරිපුර්ණ  ආදර්ශ ගම්මානයක් ලෙස එය සැකැසිය යුතු බැවින් 2016 හා 2017 වසරවලදී එය සම්පුර්ණයෙන් නිම කිරිමට අපේක්ෂිතය.
මේ වන විටත් සෑම ප්‍රාදේශීය ලේකම් කොට්ඨාසයකටම එක් ආදර්ශ ගම්මානයක් බැගින් ගම්මාන 332 ක් තෝරා ගෙන ඇති අතර  2016 වසර තුළ ප්‍රාදේශීය ලේකම් කොට්ඨාස මට්ටිමන් එම ආදර්ශ  ගම්මානවල මුලික කාර්යයන් ආරම්භ කිරිම සිදු කළ යුතු වේ.
මෙහි දී ව්‍යාපෘති කළමණාකරන ඒකකයක මෙහෙයුම හා අධීක්ෂණය යටතේ දිස්ත්‍රික්, ප්‍රාදේශීය මට්ටමේ නිලධාරින් මගින් ව්‍යාපෘතිය ක්‍රියාත්මක කිරිම සිදු කරනු ඇත.
රාජ්‍ය නොවන ආයතන, පුද්ගලික ආයතන, වෙනත් රාජ්‍ය හා අර්ධ රාජ්‍ය සංවිධානවල සහයෝගය ද මේ සදහා ලබා ගැනිම අවශ්‍ය වේ.
ආදර්ශ ගම්මානයක සැදුම්ලත් අංග
I. පොදු සමාජීය හා ආර්ථික යටිතල පහසුකම්
· දිවිනැගුම බැංකුව
· ගමට ප්‍රවේශවීමට සුදුසු යටිතල පහසුකම් පද්ධතියක් තිබීම.
· කැකුළු ළමා සමාජ හා පෙර පාසැල්
· දුම්වැටි අලෙවියෙන් නිදහස් වු වෙළදසැල්
· ශක්තිමත් ප්‍ර‍ජාමුල සංවිධාන පද්ධතියක් ගොඩනැගී තිබීම
· සෑම පවුලකටම සුදුසු ජීවනෝපාය මාර්ගයකට හිමිකම් කියන ආර්ථික වශයෙන් සවිබල ගැන් වු පවුල් තිබීම.
· සෑම නිවසකටම කාබනික පෙහොර භාවිතයෙන් පවත්වා ගෙන යනු ලබන ගෙවත්ත
· නිසි පරිදි සම්බන්ධ කරන ප්‍ර‍ජා ශාලාවකට මැදි වු ක්‍රීඩා පිටියක් ඉදිකිරිම
· ප්‍ර‍ජාවට කියවීම සදහා හුරු කරවීමට පුස්තකාලයක් තිබීම
· මත්පැන්, දුම්වැටි හා විෂ මත්ද්‍ර‍ව්‍ය භාවිතයෙන්  සම්පුර්ණයෙන් ම නිදහස් වු පවුල් තිබීම‍
· පාසැල් යන වයසේ සිටින සියලුම දරුවන් පාසැල් ගත වීම
· සියලුම පොදු හා රාජ්‍ය ආයතනවල නිසි පරිදි සැකසු නාම පුවරු තිබිම
· සක්‍රීය කුඩා කණ්ඩායම් හා ගම්මාන සමිති තිබීම
· සෞඛ්‍ය මධ්‍යස්ථාන හා මාතෘ සායන
· ක්‍ර‍මවත්ව සැකසු වෙළද පොලක් හා අලෙවි මධ්‍යස්ථාන තිබිම
II. පවුල කේන්ද්‍රීය කර ගත් යටිතල පහසුකම් පවුලේ පෝෂණය හා සනීපාරක්ෂාව
· සෑම පවුලකටම පෞද්ගලිකත්වය රැකෙන පරිදි ආරක්ෂිත වහලයක් හා දොරවල් සහිත නිවසක් තිබිම
· කාබනික පෙහොර සහිත ගෙවත්තක් ඇති නිවසක් තිබිම
· සෑම පවුලකටම වැසිකිලියක් සහිත සනීපාරක්ෂක පහසුකම්
· මදුරුවන් බෝ නොවන පරිදි පිරිසිදුව සැකසු ගෙවත්ත
·  ප්‍ර‍ශස්ථ පෝෂණ මට්ටම පවත්වා ගෙන යන පවුලක්
· ගර්භනී මව්වරුන්ගේ  හා ළමුන්ගේ  පෝෂණය රැකවරණය සදහා අවශ්‍ය පහසුකම්
· කාන්තා මුලික පවුල් වැන්දඹු පවුල් ආබාධිත පුද්ගලයන් සහිත පවුල් විශේෂ අවධානය යොමු කිරිම.
ආදර්ශ ගම්මානයක ක්‍රියාත්මක වන සේවාවන්
· දිවිනැගුමසංවර්ධනදෙපාර්තමේන්තුවේඅදාලඅංශවෙතින්සැදුම්ලත්සේවාවන්
· සෞඛ්‍ය සේවාවන්
· අදාල රාජ්‍ය අංශවල නිලධාරින්ගේ සේවාවන් නිසි පරිදි ලබා ගැනිම
· ආරක්ෂාව සම්බන්ධ සේවාවන්
· පරිවාස ළමා ආරක්ෂණ දෙපාර්තමේන්තුව, සමාජ සේවා හා වැඩිහිටි ලේකම් කාර්යාලය ආශ්‍රිත සේවාවන්
දිවිනැගුම දෙපාර්තමේන්තුවේ එක් එක් ක්ෂේත්‍ර‍ යටතේ ක්‍රියාත්මක කිරිමට අපේක්ෂිත වැඩසටහන්
1. ආධ්‍යාත්මික හා සමාජ සංවර්ධනය
පුද්ගලයා සංවර්ධනය තුළින්  ප්‍ර‍තිපත්ති ආරක්ෂික සමාජයක් සහිත ගම්මානයක් බිහි කිරිම සදහා පහත සදහන් ක්‍රියාකාරකම් අනුගමනය කිරිම කළ යුතු වේ.
· ආගමික ස්ථාන සංවර්ධනය - මුලික අවශ්‍යතා සංවර්ධනය කිරිම
· නීති විරෝධී මත් පැන්, මත්ද්‍ර‍්‍ය අලෙවි කරන ස්ථාන අවම කිරිම හා එම කටයුතුවල නිරතවන්නන් ස්වයං රැකියා වැනි වෙනත් ආර්ථික කටයුත්තක් සදහා යොමු කිරිම.
· මත්පැන්, මත්ද්‍ර‍ව්‍ය හා දුම්පානයට ඇබ්බැහිවුවන්  පුනරුත්ථාපානය කිරිම හා සුදුසු ආර්ථික කටයුත්තක් සදහා යොමු කිරිම.
· ගෘහස්ථ හිංසනයෙන් තොර පවුල් පසුබිමක් ඇති කිරිම.
· ගම්මානය තුළ ළමා අපචාර, ස්ත්‍රී දුෂණ සොරකම් හා මංකොල්ලකෑම්වලින් තොර පරිසරයක් ඇති කිරිම.
· ආගමික කටයුතු සදහා වෙන් කර ඇති දිනයන්හි සියළුම ආගමික මධ්‍යස්ථානවල ශීල  භාවනා, පෙරහැර, බෝධි පුජා වැනි ආගමික කටයුතු සංවිධානය කිරිම‍
· ආගමික ස්ථාන, පොලීසිය, ප්‍ර‍ජාමුල සංවිධානවල සහභාගීත්වයෙන් සමාජ සාරධර්ම පිළිබද වැඩසටහන් පැවැත්වීම.
· පිළිසරණක් නොමැති ආබාධිත හා වැඩිහිටි පුද්ගලයන් රැක බලා ගැනිමට සුදුසු ක්‍ර‍මවේදයක් තිබීම
· විශේෂ අවශ්‍යතා සහිත දරුවන්ගේ රැකවරණය, අධ්‍යාපනය සදහා අවශ්‍ය පහසුකම් ඇති කිරිම.
· මාපියන් අහිමි හා විදේශ ගත වු මාපියන්ගේ දරුවන්ගේ රැකවරණය සදහා අවශ්‍ය පහසුකම් ඇති කිරිම
· පාසල් යායුතු වයසේ සිටින සෑම දරුවකුම පාසල් යාම
· සියළුම දරුවන්ට මුලික දහම් පාසල් අධ්‍යාපනය ලබදිම
· ප්‍ර‍ජාමුල සංවිධානවල මුලිකත්වයෙන් මාස 03කට වරක්වත් ශ්‍ර‍මදාන වැනි පොදු  කටයුතු සංවිධානය කිරිම.
· ළමා සමාජ ප්‍ර‍තිසංවිධානය කිරිම
2. ජීවනෝපාය සංවර්ධනය
· ගම්මානයට ආවේණික සාම්ප්‍ර‍ධායික කර්මාන්ත ආශ්‍රීතව ස්වයං රැකියාවන් දියුණු කිරිම.
· සෑම පවුලකටම නිශ්චිත මාසික ආදායමක් ලැබෙන පරිදි පවුලේ එක් සාමාජිකයෙකුට හෝ ස්ථිර ආදයම් මාර්ගයක් තිබීම.
· සත්ව පාලනය ධීවර හා ගෘහ කර්මාන්ත ප්‍ර‍වර්ධනය සදහා පහසුකම් ඇති කිරිම
· පාසල් හැර යන තරුණ තරුණියන් අදායම් උත්පාදන කටයුත්තක නිරත කරවීමට අවශ්‍ය වෘත්තීය පුහුණුව ලබාදීමට ක්‍ර‍මවේදයක් තිබිම
· ජීවනෝපාය සංවර්ධනයට අදාල යටිතල පහසුකම් සංවර්ධනය කිරිම.
3. ක්ෂුද්‍ර‍මුල්‍ය සංවර්ධනය
· ජනතාව අතර ඉතිරි කිරිමේ පුරුදු වර්ධනය කිරිම
· වෙනත් මුල්‍ය ආයතනවලින් පීඩාකාරි ණය ලබ ගැනිම වෙනුවට සමෘද්ධි බැංකුව මගින් සහනදායි ක්‍ර‍මවත් ණය ක්‍ර‍මයක් ඇති කිරිම
· සිසුරැක හාකැකුළු ළමා ගිණුම් තුළින් දරුවන්ගේ ඉතිරි කිරිම් ප්‍රවර්ධනය කිරිම
· දිරිය පියස නිවාස වැඩසටහන සදහා පොළී රහිත ණය ක්‍ර‍මය සක්‍රීය කිරිම ( රු 100,000/-)
· ආර්ථික කටයුතු සදහා සහන ණය ලබාදීමේ ක්‍ර‍මවේදයක් තිබිම.
4. අලෙවි සංවර්ධනය 
·  ගම්මාන මට්ටමින් නිෂ්පාදන එකතු කිරිමේ හා අලෙවි කිරිමේ පහසුකම ඇති කිරිම
· නිෂ්පාදන භාණ්ඩ සදහා ක්‍ර‍මවත් වෙළද පොලක් හදුන්වා දිම
· ගෟහස්ථ මට්මින් ගබඩා පහසුකම් ඇති කිරිම
· අලෙවි සදහා නවීන තාක්ෂණික ක්‍ර‍ම පිළිබදව දැනුවත් කර ඒවා හදුන්වා දිම
· අගය එකතු කළ නිෂ්පාදන ඇති කිරිම.
5. ප්‍ර‍ජාමුල සංවර්ධනය
· කුඩා කණ්ඩායම් හා ගම්මාන සමිති සක්‍රීය කිරිම
· ප්‍ර‍ජාමුල සංවිධාන ගොඩනැගිම
· ප්‍ර‍ජාමුල සංවිධානවල දැනුම, ආකල්ප හා කුසලතා වර්ධනය කිරිම තුළින් යහ ආකල්ප පිරි සමාජයක් බිහි කිරිම.
ආදර්ශ ගම්මාන වැඩසටහන ක්‍රියාත්මක කිරිමේ දී  පහත පරිදි මෙහෙයුම් කමිටු මගින්  ගම්මානයේ මුලික කටයුතු ක්‍රියාත්මක කිරිම පිළිබද අධික්ෂණය හා පසුවිපරම් සිදු කළ යුතුය.
දෙපාර්තමේන්තුවේ  මෙහෙයුම් කමිටුව
· අධ්‍යක්ෂ ජනරාල්
· අතිරේක අධ්‍යක්ෂ ජනරාල්
· ප්‍ර‍ධාන ගණකාධිකාරි
· අධ්‍යක්ෂ (සමාජ සංවර්ධන)
· අධ්‍යක්ෂ (ජීවනෝපාය සංවර්ධන)
· අධ්‍යක්ෂ (ක්ෂුද්‍ර‍මුල්‍ය )
· අධ්‍යක්ෂ (ප්‍ර‍ජාමුල)
· අධ්‍යක්ෂ (අලෙවි)
· අධ්‍යක්ෂ (සැලසුම්)
· විෂය කළමණාකරු 
දිස්ත්‍රික් මෙහෙයුම් කමිටුව

· දිස්ත්‍රික් ලේකම්
· දිස්ත්‍රික් දිවිනැගුම අධ්‍යක්ෂ
· ගණකාධිකාරි
· සමාජ සංවර්ධන විෂය කලමණාකරු
· අදාල විෂයන් භාර කලමණාකරුවන්( ජීවනෝපාය, ක්ෂද්‍රමුල්‍ය, අලෙවි,ප්‍රජා මුල)
· අනෙකුත් රාජ්‍ය හා රාජ්‍ය නොවන ආයතන නිලධාරින්
ප්‍රාදේශීය මෙහෙයුම් කමිටුව

· ප්‍රාදේශීය ලේකම්  
· කලමණාකාර අධ්‍යක්ෂ
· මුලස්ථාන කලමණාකරු
· කලාප කලමණාකරු
· සමාජ සංවර්ධන සහකාර නිලධාරි
· ක්ෂේත්‍ර‍ සහකාර නිලධාරි
· අදාල වසමේ දිවිනැගුම සංවර්ධන නිලධාරි
· අදාල සමිති සභාපති
· ග්‍රාම නිලධාරි
· ආර්ථික සංවර්ධන නිලධාරි
· කෘෂි පර්යේෂණ නිලධාරි
· පවුල් සෞඛ්‍ය සේවා නිලධාරි
· අනෙකුත් රාජ්‍ය හා රාජ්‍ය නොවන ආයතන නිලධාරින් 
සංවර්ධන කමිටුව




ප්‍ර‍ජා නායකයින්විශේෂ පාර්ශවයන්

රාජ්‍ය නිලධාරින්
දරුවන්                                  ආගමික පාර්ශවයන්                      ප්‍රාදේශීය ලේකම්
තරුණ/තරුණියන්                 දේශපාලන නායකයින්                  මුලස්ථාන කලමණාකරු
කාන්තාවන්ප්‍රභූවරුන්කළමණාකාර අධ්‍යක්ෂ
වැඩිහිටියන්






කලාප කලමණාකරු









සමාජ සංවර්ධන සහකාර









දිවිනැගුම සං.නිලධාරි









ග්‍රාම නිලධාරි









ආර්ථික සංවර්ධන නිලධාරි









කෘෂි පර්යේෂණ නිලධාරි









පවුල් සෞඛ්‍ය නිලධාරි









වෙනත් රජයේ නිලධාරින්









රාජ්‍ය නොවන සංවිධානවල
නියෝජිතයන්
අපේක්ෂිත සංවර්ධන ඉලක්කයන්
I. ආධ්‍යාත්මික හා සමාජ සංවර්ධන 
II. ජීවනෝපාය හා යටිතල පහසුකම් සංවර්ධනය
III. අලෙවි සංවර්ධනය
IV. ක්ෂුද්‍ර‍මුල්‍ය පහසුකම් ලබාදීම
V. ප්‍ර‍ජා මුල සංවිධාන ගොඩනැගිම
VI. සහාය ආයතන සම්බන්ධීකරණය
VII. පරිසර සංරක්ෂණය
VIII. සෞඛ්‍ය සම්පන්න ප්‍ර‍ජා සංවර්ධනය
IX. ප්‍රාථමික අධ්‍යාපනය නැංවීම හා අධ්‍යාපන මට්ටම් ඉහළ නැංවීම
X. නිවාස හා සනීපාරක්ෂක පහසුකම් ලබාදීම
 ප්‍ර‍ගතිය වාර්තා කිරිම.
ප්‍ර‍ධාන කාර්යාලයේ සමාජ සංවර්ධන අංශය විසින් යොමු කර ඇති ආකෘති පත්‍ර‍ අනුව ප්‍ර‍ගති වාර්තාව මාසිකව ප්‍රාදේශීය ලේකම්, දිස්ත්‍රික්  දිවිනැගුම අධ්‍යක්ෂ විසින් දිස්ත්‍රික් ලේකම් හරහා ලබාදීමට සැලසුම් කළ යුතුය.

